
mich arm capplan (wie ir dan allweg gethan) treulich lassen be-

volhen haben.

Datum zu Weyssenhorn in meiner gewonlicher behausung an

dem ... tag des monatz .... anno domini ... %

b 3
1 In B hat erst der glossator aus A das datum »13 Marei 1533« in
den leer gelassenen raum nachgetragen; E hat ebenfalls kein datum;
alle andere handschriften aber, wie A, das vorerwihnte.



A,

In Gottes namen. Amen.

Ain cleins kurz anzaygen und herkomens der statt Weys-
senhoren und herschaft darzu gehdrug, ach etlicher geschicht
und handlung, so sich alda verlaffen und begeben haben.

VYon den von Newffen.

EB ist zu vernemen, das die wolgebornen herren von Newflen,
graven zu Marstetten, die sich ach in irem tittel geschriben haben
lantvogt in obren Schwaben, ach erbjegermayster des heyligen ro-
mischen reichs, das dan ich selb® gesechen und gelesen hab zu
Schussenryed im closter in aynem summerhaull im garten bey aynem
schdnen rorkasten. Daselbst was gemalet die aubthailung und stent

des rdmischen reichs, ist ach ain glanbclich gutz anzaygen ires
schultz und helmB halben. Die edlen herren und graven, die ha-
ben das closter Baindt gestiift, bey Ravenspurg und Weingarten
gelegen.

EO hat ach ain herr von Neuffen, graf Hainrich gehayssen, der
hat das spittal zu Memingen in der statt, des heyligen gaystzorden,
gestifft, wie man das auf dusen tag sicht, an schilt und helm allent-
halben aussen und innen sicht, und war ist, wiewol vor jaren ain
spittelmayster daselbst die alten behausung abbrach und ernewert,
der ward angelangt, er sdllite die wappen der stifter nit mer malen
lassen (das ist war), er woltz aber nit thon, sunder an allen orten
und enden widerumb erneuern, wie sy vormals gestanden waren.

Die wolgebornen herren und graven haben die statt und her-
schaft Weyssenhoren ingehapt, fulleicht von grunt erbauen, haben
zu Buch hof gehalten auf dem schloB, ob der kirchen gelegen, wie
dan das burgstall noch anzaygt. EB mugen ach woll etlich herren
zu Weyssenhoren hof gehalten haben.

Item ich habs von aynem glaubhaften gehort, derl von seinen

voreltern hett, das der letzst herr za Buch, alB er von dannen ziechen
wolt, seine arme hindersessen beriefen lie6. welcher mit im vyollt
abkomen umb den zechenden aub iren eckern, den gab erl zu kaffet
zeletz den zechenden frey, und noch bey dieser zeyt frey sent, doch
nit all ecker, der pfarrer und herschaft habend auch zechenden zu
Buch.

Das schloB daselbst belub edt, wonet niemetz darin, begab sich,
das ain hauB im dorf brinnet wart, die tiammen, die von der brunst
flugen, kamen in das 0dt schloB, und bran aub, also stat es noch.
Ich hab selbs von etlichen gehort, sy wulten und zaygten die hof-
stat an, da die brunst ufgangen wal.

EB ist zu vernemen durch glaubhaftige anzaygen, dss die wol-
gebornen herren und frauen zu Weyssenhoren ire begreptnul ge-
hapt haben, und iu frischer gedechtnuf® der mentzen, das ain grab-
stein vor der kruft gelegen ist, und dabei fuer kertzstall.

Derselbug stein ist durch die heyligenpfleger oder ander auf-
gehiopt worden, nnd zu aynem altarstein anf den frumeBaltar ge-
legt worden. da ist er noch, doch nit gantz, ist davon gehauen
worden, denselben tayl hab ich mermalB gesechen.

Auf dusem stain ist der herren von Neuffen schult und helm-
gehauen mit etlicher geschrift, wie von wort zu wort also lauttent:
»obyt dominus Albertus de Neuffen, comes de Marstetten, anno do-
mini meccevi, Udalrici,« ist im Theutzen also: »ED ist gestorben herr
Albrecht von Neuffen. graf zu Marstetten, nach der geburt Cristi
tauset trey hundert und sechs jar an sant Ulrichs tag.-

Ich kans nit erhalten, mub ain meldung thon des stains halben,
sbliten die jhenigen denselben billichen haben lassen belevben, dar-
zu er verordnet ist worden, und der wolgebornen herren ir grept-
nul nit zerrussen haben, hant ach schlette vernunft und kunste ge-
hapt, sollten betracht haben, daB der letzst wull des mentzen ge-
halten sol werden; were ach in ewig zevt der statt ain lob und er
und anzaygen ains alten, guten. edlen herkomes gwesen.

Ain gleichnus.

Wiewoll yetz vergangen auno domini 1513 haben die von We)s-
senhorn bey sant Veitz altar an die maur ain gleichnuB aynes stains
lassen machen in gleicher form, grosse, lenge, schilt, helm und ge-
schrift, wie der recht stain gewesen ist.

Merck eben!

Weyter so hab ich in aynem fast alten kalender schriben fun-
den, das ain her von Neuffen, mit namen Berchtoldus, gestorben ist

sber nit, wa er begraben ist.

Merck weytter!

In dusem kalender stund ach, wie ain grifin von Neuffen, mit
namen Elisabet, gwesen sey, die jarzall ires absterben stund nit da-
bey, aber am -tag Mathie, der wal der xxiiij tag Februarii, ist sy
gestorben. Weytter hab ich gefunden in dusem kalender, das fraw
Elisabet von Neuffen, grifin zu Marstetten, die man genent hat die
Moringerin, die jarzal ires absterbes stunt ach nit dabey, aber am
xi tag des monetz May ist sy gestorben.

Derselbug kalender zaygt nit an, wa die trey personen be-
graben seyen, als ich vermain, send sy hye zu Weyssenhorn be-
graben, aufl der ursach, so ire namen in dem kalender geschriben
sint und sunst niematz des geschlestz.

EB8 ist zu vermercken, das durch gar alte sagen und aynes
alten lieds angezaygt wurt, wie das ain edler her zu Buch gesessen
sey, der bab gehayssen Moringer, der sey bulgerid weys in sant
Thomas lant gezogen und sein gemachel, lant und lewt aynem jungen
herren und grafen von Newffen bevolhen, und sey suben jar ausbe-
liben, wie und in welcher gestalt er widerumb zu lant komen sey,
wurt in dem nachfolgenden liet anzaygt, ob el also geschen und
ergangen sey, dabey bin ich nit gwesen, wulB ach nit weytter erkunnen.

Hienach folget das lied und histori des edlen Moringers .

%

1 Das lied vom Moringer wurde erstmals verdffentlicht von pro-
fessor Schmid in der zeitschrift Bragur IIT, 402—415 im jahre 1794 nach
der handsghrift des Ulmer Wengenklosters. Nach v. Raiser, wappen 56,
nota 86 wurde dasselbe abermals gedruckt in den intelligenzbldttern
des Illerkreises 1814, s. 725 ff. und darnach im almanach fir Schwaben
von 1833. Die textabweichungen der handschrift E von Bragur s. im
anzeiger des german. museums von 1868 s. 215. Ein erneuter abdruck
schien bei der geringen abweichung des textes A und B von Bragur
entbehrlich, da ein viel besserer text, als der Thomans ist, von Uhland
auf grund eines fliegenden blattes versffentlicht wurde. 8. L. Ubland,
die deutschen volkslieder 1I, 773—88, n. 298 und II, 1032,

Wie Weyssenhoren zum haufl Bayren, wie und in welcher ge-
stalt Weyssenhoren mit sampt andren zuherunge an das hauB zu
Bayren komen sey, soll durch aynen heyret beschechen sein nach
abgang der wolgebornen herren von Neuffen.

Merck von farsten vonBayren, wieWeyssenhoren ver-
pfant ist worden dyenen von Rechberg!

Nachdem nnd sollicher zufal beschechen ist mit Weyssenhorn,
sent zwen fursten von Bayren gwesen, mit namen herzog Hans und
herzog Steffan, die haben hof zu Minchen gehalten. Die zwen fursten
habent Weyssenhoren mit seiner zuherung dyenen von Rechberg mit
wullen und wassen yres bruders, herzog Friderichs, und yres vetters,
herzog Ottes. verpfant. Die von Rechberg habent Weyssenhoren in
pfands weys bei hundert jaren oder mer ingehapt.

Solliche verpfantnuB ist beschechen nach der geburt unsers
lieben herren tauset treyhundert und im sechs und subetzigusten
jar [1376].

Merck von treyen fursten'

Anno domini tauset treyhundert ayn und achzug jar, da habent
trey fursten, herzog Steffan, herzog Friderich und herzog Hans, die
trey haben die mullin za Hegelhofen frey gesagt des leches balben
an die mittelmeB hie zu Weyssenhoren, und in dem jar die pfrond
ach gestift worden *.

Anno domini 1470 jar, dieweyl und her Jorg von Rechberg
Weyssenhorn noch ingehapt hat, da ist das spital, kyrch, mefb und
bredikatur, gestift worden darch aynen briester, hat gehayssen her
Peter Arnoldt, von seinem aignen gut, und hat darzu geben tauset
gulden, daramb hat man kauft das dorf Hegelhoven.

Losung.

Die verpfandung hat geweret, alf lang bufl man zelt hat tauset

*

1 A fiix diesen satz: Die haben, nach diem und die mulin zu Hegel-
hofen erkauft ist worden an die muttelmef zu Weyssenhoren, frey,
ledig als die rechten, naturlichen erb- und gruntherren ledig zelt und
des leches verzugen und an die pfrent und mefl ergeben. Dieselb pfront
ist das selbug jar gestift und confirmirt worden von Erstein.

faro keynen pfleger, jegern, amptlewten etc. weder essen, noch
trincken gebe, er kunte seinen diemer woll halten one der briester
schaden, und dergleichen worten etc., und wan im etwas uber-
last oder unwul erzaygt wurde von seinen dienern, das sbdlte er von
stunt zu hof anpringen, woilte er im wol darvor sein. Also thunt
ander fursten und herren und der adel ach gegen iren briestern,
trincken kain wasser, wa sy wein finden, erschlagend die 6fen und
fenster *.

Statfreyhat.

Anno domini tauset fuerhundert und fuer und subetz, da hat
herzog Ludwig dienen von Weyssenhorn ir statbuch und freyhet
confermiert und bestet.

Wie und wann Obenhausen ist eingenommen worden?®

Zu derselbigen zeyt und lang davor haben die Verber, also ge-
vant, Obenhausen ingehapt, schlof und dorf. Da erhub sich ain
unwul zwischen her Jorgen von Rechberg alf ptieger zu Weyssen-
horn und der Verber, wasen der bruder fuer. Peter Verber was
etwas mer stoltz, dann die andren, der hencket aynen, der hyeb.
Planck, was vormals lang scines vatters amptman gewesen, des was
ain ursach des unwules, die wurden verclagt gegen herzog Lud-
wagen etc. Da kam ain geschafft von hof, das her Jorg von Rech-
berg mit sampt den von Weyssenhoren an aynem suntag fru aub-
zogen geu Obenhausen, und alB das folck da alles in der kurchen
was, da bewart man dic kirchen, das niemetz heraul kunt, und zugent
far das schloB, da was niemet in, dan Hans Verber alain. Da be-
geret her Jorg von Rechberg an Hansen Verber, er sOlte im das
schlos aufgeben, das wolt er wit thon, gab im zu antwurt, wan er
alain bey im in dem veld were, so wolte sy die sach mit ainandren
austragen ctc. Darauf her Jorg im antwurt, er were im nit gut
darzu, dal erB mit seinem schelmen schinder aubtrieg. Auf den-
selben tag was Gabriel Harbacher, rentmaister im oberlant, zu Weys-

X

1 A dafiir: Also thund all ander fursten, herren und der ndel,
wan sy in der pfaffen hewser komen, funden sy nicbts zu essen und
trincken, mul der ofen und die fenster vergelten.

2 Dieser titel fehlt in B.



































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































